SINODALE TAAKSPAN VROUEBEGELEIDING

	Beste Vriendinne
Met dankbaarheid kyk ons terug oor die jaar 2014 en dit laat my dink aan Esegiël 47. Eers as jy terugkyk "sien jy die water wat vloei uit die Heiligdom". Ons het 14 besoekpunte gehad wat gewissel het van gemeentes tot ringskonferensies.  Die geloofsreis is hierdie jaar in verskeie geloofsgemeenskappe aangebied in die NG en VG kerk. Die reis is aan meer as 1000 vroue bekend gestel. Ons ontdek opnuut die wonderlike genade van gesinne en families.  

Geloofsreis Vroue met Vlerke:  Die geloofsonderskeidende reis help vroue om opnuut God se stem te hoor en die vrede wat van God kom, te ontvang. Vroue word bewus van mekaar se vreugdes en pyn en so word ons aan mekaar verbind as geloofsvriendinne.  Die reis maak vroue bewus van God se teenwoordigheid deur na mekaar se stories te luister. In verwondering ontdek vroue dat die Gees elke vrou voorberei op ‘n unieke manier vir iets spesifieks, ‘n spesiale taak, in die lewe. Gemeentes word aangemoedig om die geloofsreis ’n gemeenskapswye aksie te maak. 
Brosjure:  Ons het ’n gebruikersvriendelike brosjure, wat nou in drie tale beskikbaar is. Dit dien as gids (padkaart) om ons in gemeentes te help om die geloofsreis aan te bied.  Die Engels- en Xhosa-vertalings help baie, aangesien ons die VG kerk ingenooi het by geloofsreis. Begeleiers van die NG en VG kerk is opgelei om die reis in gemeentes bekend te stel en/of aan te bied.  Ons is ook baie bevoorreg en dankbaar om Mpho Makhatane, wat 5 tale magtig is, op ons begeleierspan te kan hê. Sy is woonagtig in die Koue Bokkeveld en tree soms as tolk op.
Nuwe Taakspanlede:  Ons is opgewonde om ons taakspan te kon aanvul met  geroepe vroue.  Die volgende lede is gekoöpteer:  

Riana Furniss 


- Tulbagh,

Liezl Loubser 


- Durbanville-Bergsig,

Melanie Thirion (jeugwerker) 
- Durbanville,

Ankia du Plooÿ (ds)


- Stellenbosch,

Nelda Rousseau 


- Durbanville- Bergsig
Navorsingsprojek:  Die navorsing bepaal wat die impak was van die geloofsreis, tot op hede, met vroue wat die geloofsreis deurloop het.  Ons is opgewonde oor ‘n moontlike volgende fase van die Geloofsreis Vroue met Vlerke.  Hiervoor het ons die Eenheid vir Innovasie en Transformasie genader om die taakspan behulpsaam te wees.

Doel van die studie:  Die Eenheid het opdrag van die Taakspan Vrouebegeleiding Wes- en Suid-Kaapland om die geloofsreis: Vroue met Vlerke  te evalueer en te sien wat die impak is wat die proses op vrouens gehad het tot dusver en om verder te innoveer.  Die navorsingsleier is dr Frederick Marais en die navorsingsassistent is ds Ankia du Plooÿ.  Dr Nico Simpson sal ons ook bystaan aangesien hy ons gehelp het met die uitpak van die geloofsreis.
Die Metode: Ons beoog om ten minste drie fokusgroepgesprekke te hê met vroue wat die geloofsreis: Vroue met vlerke deurloop het.  


Vir hierdie fokusgroepgesprekke moet daar ‘n vraelys opgestel word.   Die vraelys is baie belangrik, omdat die regte vrae gevra moet word om ten einde die antwoorde te kry wat ons kan help.  

Wanneer die vraelys gereed is, sal die navorser die fokusgroepgesprekke hou met die dames wat deur die taakspan vir vrouebegeleiding identifiseer word.  Dit is belangrik dat die groep dames wat gekies word so divers as moontlik sal wees, sodat verskillende stemme in die studie gehoor sal word.  

Ons kies fokusgroepgesprekke as metodiek want in die innovasie siklus van navorsing is dit belangrik dat denke in gesprekke gestimuleer sal word, sodat die nodige innovering kan plaasvind.
Reglement: Die Vrouebegeleiding het nuut begin dink oor God se roeping vir vroue. Die reglement is dienooreenkomstig gewysig. Dit is voorgelê aan die gemeentes vir goedkeuring en is goedgekeur.

Baie dankie vir jul ywer die afgelope jaar. Mag daar vir jou ‘n vreugdevolle rustyd voorlê. Groetnis en seën vir die Kersgety!

“Wanneer jy in gebed arbei, sal daar vanuit God se perspektief altyd resultate wees.”  Oswald Chambers
Antoinette

UIT DIE KANTOOR – 22 OKTOBER 2014:
Beste Vrouebedieningvoorsitter / Skakelpersoon / Skriba

1.      KOMMUNIKASIE EN INTERAKSIE
Deur gesprekvoering word vroue bewus van mekaar en word ons so verbind aan mekaar deur kommunikasie tussen Vrouebedieninge en die kantoor, maar ook Vrouebedieninge onderling.  Om ons hiermee te help het ons:   
a)    die vorm vir vrywillige bydrae 2014/2015 en direkte betalingsvorm   

b)    Interaksie (kwartaalblad) intekenvorm.

Die voltooiing van hierdie vorms dra by dat ons vroue mekaar opnuut ontdek en so bewus word van die beweging van die Gees, elkeen op ‘n unieke manier.
Kom ons vat hande en help mekaar om die inligting en Interaksies te deel met mekaar.
2.      SINODALE BYEENKOMS – 3 JUNIE  2015
Ons beplan weer aan die vierjaarlikse Sinodale byeenkoms waar al die vroue van die Wes- en Suid-Kaap streek genooi word om saam te kuier. Hierdie saam-kuier-geleentheid vul ons met verwondering oor God. Kom deel met mekaar oor hoe God met ons almal op reis is. Die verkiesingsvergadering van die nuwe Sinodale Taakspan vir Vroue vind dan ook plaas.  

3.      WêRELDBIDDAG VIR VROUE  2015
Wêreldbiddag vir Vroue word volgende jaar op 6 Maart 2015 gehou. Die tema is deur die Wêreldbiddagkomitee van Bahamas saamgestel: Jesus sê, “Verstaan julle wat ek vir julle gedoen het?” (Joh. 13:12). Kontak Freda Hamman by 021 903 2631, sel: 083 545 3052,  

e: fredahamman@gmail.com  vanaf einde November 2014. Ons kantoor versprei nie die programme nie. Besoek die webwerf by www.wwdp.co.za vir meer besonderhede.
Betaal asb die kollekte direk in die Wes-Kaapse WBvV fonds by: 
FNB, Reknaam: Womens World day of Prayer.  Reknr: 501 418 31038
Bankkode: 200 309 (Mowbray).  Verwysing: gebruik verwysing soos op jul bestelvorm asb.
4.  1STE  NASIONALE  VROUE  KONFERENSIE:  

25 en 26 September 2015

Tema

:  SKITTER VROUE  2015
Plek

:  Afrikaanse Baptiste Sentrum te Bloemfontein

Sprekers 
:  Prof Stephan Joubert, Liezel Krauze-Wiid en Lindie Strydom

5.      VRYDAGNUUS
VrydagNuus, die elektroniese nuusbrief wat weekliks vanaf die Sentrum vir Kommunikasie aan gemeentes gestuur word, het belangrike en interessante inligting wat op Gemeente-bulletins geplaas kan word.
Indien jul gemeente nie ŉ aktiewe Vrouebediening het nie, kan u asb ons hand vat en ons help om die inligting aan vroue in u gemeente bekend te maak.
Baie dankie vir jou rol as medewerker in God se koninkryk die afgelope jaar. Hy is ons Hoop. Hy is ons Redder.  Ek bid dat jy die Heer se getroue goedheid sal ervaar. 

